
GOUVENE CUOMO ANONSE SEMEN PREPARASYON SIKLON NAN ETA NEW YORK

Obsévans anyél tonbe anmentan avék komansman sezon siklon; Gouvéné Cuomo ankouraje Nouyoke
yo pou prepare pou nenpot move tan

Gouvene Andrew M. Cuomo jodia te deziyen semen sa a kom semen preparasyon nan Empire State e li
ankouraje Nouyoke yo pou konnen risk siklon yo ak pran prekosyon nesese pou posiblite move tan
ekstrem. Nouyoke yo ka prepare pou siklon ak sezon tanpét bo lanmé 2014 lé yo revize plan dijans
familyal ansanm avek tcheke sou atik ijans yo genyen nan kay la, nan machin ak nan travay.

“Soti nan siklon Sandi ak Irene pou rive nan tanpeét tropikal Lee, nou te we lanati ka rapidman peétibe lavi
ak andomaje kominote yo,”Gouvené Cuomo te deklare. “Tanpet sa yo te anseye nou leson valab sou
enpotans pou planifye alavans lé yon dezas frape, e avék yon 1ot sezon siklon kap apwoche, mwen
ankouraje tout Nouyoke yo pou yo prepare ansanm avek fanmi yo pou nenpot ijans posib. Ansanm nou
kapab premye sekouris nan pwop kay nou ak katye yo e finalman bati yon New York ki pi rezistan, ak pi
solid.”

Komisyone Sévis Dijans ak Divizyon Homeland Security NYS Jerome M. Hauer te deklare, “Sezon siklon
nan atlantik la ofisyelman komanse 1ye Jen e li fini 30 Novanm. Risk siklon vini sou anpil fom sa ki gen
ladan van tanpét, gwo van ak lapli, inondasyon sou té ak menm tonad. Asire ke w prepare pou tout
danje, sa ki gen ladan pann kouran alontém. Bati yon twous e prepare yon plan pratik pral rann fanmi w
ak kominote yo pi ansekirite ak pi rezistan.”

Siklon Sandy se dezas ki te koute pi ché ki te janm frape kot Eta New York. 61 rezidan te pédi lavi yo, plis
pase de milyon moun pat gen kouran, plis pase 300,000 inite lojman te andomaje oswa detwi e plis pase

400,000 rezidan Vil New York ak Long Island te evakye soti nan kay yo.

Gouvene Cuomo ap ankouraje tout Nouyoye yo pou yo pran tan anvan yon siklon rive pou yo aprann
aksyon apwopriye ki kapab pwoteje kay yo ak fanmi yo anvan, pandan ak apre yon siklon:

e Konnen kijan pou kontakte tout manm fanmi an toutan. Idantifye yon zanmi oswa yon manm
fanmi ki pa nan zon nan pou | nan “kontak fanmi an pou ijans.” Apresa asire ke tout manm
fanmi yo gen nimewo sa.

e Deziyen yon pwen rankont nan ka ijans pou fanmi, yon kote fanmi an abitye kote yo ka
rankontre nan ka kay la pa ta aksesib.

e Prepare yon lis telefdon moun ak dganizasyon pou ijans ou ka bezwen rele, sa ki enkli lekol,
dokte, founisé swen sante timoun/granmoun, ak ajan asirans.

e Konnen risk siklon / ouragan nan zon pa yo, epi aprann istwa gwo ouragan ak elevasyon zon
lan.

e Aprann siyal avetisman kominote yo ak plan evakyasyon.

o Asire ke fanmi w gen yon twous evakyasyon avek atik pou tout fanmi an ansanm avek bet
domestik, anvan yon ijans.

e Fé pwovizyon atik ijans, manje ak dlo ki pap gate. Eseye planifye pou 7-10 jou san w pa gen
akse a atik debaz pou sove lavi.

e Fé aranjman sou kibo pou relokalize bét yo pandan yon siklon.

e Fé fanmi w aprann sekirite debaz ak mezi premye swen. Si w kapab, apwovizyone medikaman
dokte preskri yo epi gen atik pou moun ki gen bezwen spesyal tankou granmoun ak moun ki
enfim.

e Pratike Plan an!

Anplis, Nouyoke ta dwe abitye tet yo avek atik debaz ki gen rapo avek siklon tankou:

o Depresyon Twopikal: Yon siklon twoprikal kote sifas ki soutni vités van maksimom lan se 38
milalé oswa mwens.

o Tanpet Twopikal: Yon siklon twopikal kote sifas ki soutni vites van maksimom la soti nan 39 a
73 milalé.

o Siklon: Yon siklon twopikal kote sifas maksimom van se 74 milalé oswa plis.

e Avetisman Siklon: Yon anons sou kondisyon siklon (ki kenbe van yo a 74 milalé oswa piwo) yo
atann yon kote nan zon yo spesifye. Akoz de aktivite preparasyon siklon te vini difisil depi van
yo atenn fos tanpét twopikal, avetisman siklon la pibliye 36 edtan davans nan komansman ki
prevwa nan aparisyon antisipe van twopikal fos tanpet.

o Siveyans Siklon: Yon anons sou kondisyon siklon (ki kenbe van yo a 74 milalé oswa piwo) ki
posib nan zon yo spesifye. Akoz de aktivite preparasyon siklon te vini difisil depi van yo atenn
fos tanpet twopikal, avétisman siklon la pibliye 48 edtan davans nan komansman ki prevwa
nan aparisyon antisipe van twopikal fos tanpét.

o Avetisman Tanpét Twopikal: Yon anons sou kondisyon siklon (ki kenbe van yo de 39 a 73
milalé yo atann yon kote nan zon yo spesifye nan lespas 36 edtan.

¢ Siveyans Tanpeéet Twopikal: Yon anons sou kondisyon siklon (ki kenbe van yo de 39 a 73 milalé
yo atann yon kote nan zon yo spesifye nan lespas 48 edtan.

Pou plis enfomasyon sou preparasyon siklon, lis atik ijans ak fason pou bati yon “go kit” ak sa ou kapab
fé pou pwoteje tet ou ak fanmi w, vizite sit enténet DHSES nan:
http://www.dhses.ny.gov/oem/event/hurricane-safety.cfm.

